
Annotatsiya: Ushbu maqolada ingliz tilini o’rganish jarayonida duch kelinadigan 

qiyinchiliklarni batafsil tahlil qilinadi. Ingliz tili bugungi kunda global 

kommunikatsiyaning asosiy tili bo’lib, uni ko’plab insonlar o’rganishga 

intilishmoqda. Biroq o’quvchilar ko’plab muammolar bilan yuzma-yuz kelishadi. 

Ushbu maqolada grammatika, leksika va nutqiy qiyinchiliklar kabi asosiy to’siqlar 

ko’rib chiqiladi. O’quvchilarning o’z fikrlarini ifoda etishda va muloqot qilishda 

qo’rquv va stress bilan bog’liq psixologik muammolari ham tahlil qilinadi. 

Shuningdek, maqola davomida ingliz tilini o’rganish jarayonini yengillashtirish 

uchun o’qituvchilarning roli, pedagogik metodlar va innovatsion usullar haqida 

tavsiyalar beriladi. Ushbu tadqiqot o’uvchilarga ingliz tilini o’rganishda muvaffaqiyat 

qozonishlari uchun zaruriy bilim va ko’nikmalarni olishga yordam berishga 

qaratilgan. Maqola, shuningdek, ta’lim muassasalari va o’quvchilarga ingliz tilini 

o’rganishni yanada samarali qilishda foydali bo’ladi. 

Kalit so’zlar: Ingliz tili, til o’rganish, qiyinchiliklar, grammatika, leksika, nutqiy 

qiyinchiliklar, psixologik faktorlar, pedagogik metodlar, muloqot, o’quv jarayoni. 

 

Ingliz tili bugungi kunda jahon miqyosida eng ommabop va keng tarqalgan tillardan 

biri sifatida qabul qilingan. U nafaqat har bir insonning shaxsiy rivojlanishi, balki 

professional faoliyati uchun ham muhim ahamiyatga ega. Global 

kommunikatsiyaning asosiy tili bo’lgan ingliz tili ilm-fan, texnologiya, biznes va 

madaniyat sohalarida rol o’ynaydi. Shu sababli, ko’plab o’quvchilar ingliz tilini 

o’rganishga intimoqdalar, biroq ingliz tilini o’rganish jarayonida ko’plab 

qiyinchiliklar va to’siqlarga duch keladi. O’quvchilar ko’pincha murakkab 

grammatika, boy leksika va nutqiy ko’nikmakarni rivojlantirishda qiyinchiliklarga 

uchraydilar. O’zbek tilidan farqli o’laroq, ingliz tilida so’z tartibi va qoidalar o’zgacha 

bo’lib, bu o’quvchilarning muloqot qilish qobiliyatlarini cheklashi mumkin. 

Shuningdek, o’quvchilar ko’pincha qo’rquv va o’zini noqulay his qilish kabi 

psixologik muammolar bilan ham yuzma-yuz kelishadi. 

Shu nuqtai nazardan, ushbu maqolada ingliz tilini o’rganish jarayonidagi 

qiyinchiliklarni tahlil qiladi, muammolarni aniqlab, ularni bartaraf etish uchun 

zamonaviy pegagogik metodlar va strategiyalarni taklif etadi. Ta’lim muassasalari va 

o’qituvchilarga ingliz tilini samarali o’rganishda yordam berish maqsadida maqola 

o’quvchilarning tajribalariga asoslanib, amaliy tavsiyalar taqdim etadi. Shunday qilib, 

ushbu tadqiqot ingliz tilini o’rganayotgan o’quvchilarga yordam berishga qaratilgan. 

Ingliz tilini o’rganishdagi qiyinchiliklarni tahlil qilishda, avvalambor, metodologik 

asoslarni ko’rib chiqish zarur. O’zbekiston Respublikasining ta’lim tizimidagi 

o’zgarishlar va innovatsiyalar, o’quv jarayonining takomillashtirilishi, pedagogik 

metodlarni modernizatsiya qilish zaruriyati haqida tadqiqotlar mavjud. Jumladan, 

Muhammadjonov (2021) ingliz tilini o’rganish jarayonida qiyinchiliklar va ularning 

sabablari to’g’risida fikrlar bildirdi. U o’z asarida til o’rganishdagi asosiy 

muammolarni lingvistik,  psixologik va pedagogik jihatdan tahlil qiladi. Shuningdek, 

Hoshimova (2020) o’z maqolasida ingliz tilini o’rganishdagi qiyinchiliklarni, 

xususan, nutqiy qiyinchiliklarni, eshitish qobiliyati va grammatika bilan bog’liq 

muammolarni tahlil qiladi. Bu muammolar o’quvchilarni hayotdagi eng oddiy 

vaziyatda ham muloqot qilishda qiyinchiliklarga duchor qilishi mumkin. 

Ingliz tilini o’rganish jarayonida yuzaga keladigan qiyinchiliklar va muammolarni 

tahlil qilish ta’lim tizimidagi muhim masalalardan biridir. O’quvchilarning ingliz 

tilini o’rganishdagi muvaffaqiyati nafaqat tilni bilish darajasiga, balki ularning 

shaxsiy xususiyatlariga, psixologik holatiga va ta’lim muhitiga ham bog’liq. Ushbu 

muhokamada o’quvchilar duch keladigan qiyinchiliklar va ularni hal etish yo’llari 

haqida fikr yuritiladi. 

Birinchidan, grammatika va leksika bilan bog’liq qiyinchiliklar ko’plab 

o’quvchilarning ingliz tilini o’rganish jarayonida to’siq bo’lmoqda. O’quvchilar 

ko’pincha ingliz tilidagi murakkab grammatik tuzilmalarga duch kelishadi. O’zbek 

tilidan farqli o’laroq, ingliz tilidagi so’z tartibi va grammatik qoidalar boshqacha 

bo’lib, bu o’quvchilarni chalkashtirishi mumkin. Shuning uchun ham o’quvchilar 

grammatika va leksikani o’rganish jarayonida amaliy mashg’ulotlar va o’yinlar orqali 

ko’proq interaktiv yondashuvlarni qo’llashlari muhimdir. 

Ikkinchidan, nutqiy qiyinchiliklar ham o’quvchilarni qiyin holatga soladi. 

O’quvchilar talaffuz va nutqni tushunishda muammolarga duch kelishlari mumkin. 

Ularning ko’pchiligi ingliz tilida o’z fikrlarini erkin ifoda etishda noqulaylik his 

qilishadi. Bu holat o’z navbatida, muloqot qilishda qo’rquv va xavotirni keltirib 

chiqaradi. O’qituvchilar nutqiy qobiliyatlarni rivojlantirishda ko’proq vaqt ajratishlari 

va darslarni interaktiv formatda o’tkazishlari zarur. Muloqotga asoslangan darslar, 

ro’yxatlar, guruhiy muhokamalar va dramatik rollar o’ynash orqali o’quvchilar 

o’zlarini erkin his qilishlari va qobiliyatlarini rivojlantirishlari mumkin. 

Shuningdek, psixologik omillar ham o’quvchilarning muvaffaqiyatiga ta’sir qiladi. 

O’quvchilarning qo’rquvi, stress darajasi va o’ziga bo’lgan ishonchsizliklari ularning 

ingliz tilini o’rganish jarayoniga salbiy ta’sir ko’rsatadi. Bu muammolarni hal qilish 

uchun o’quvchilar psixologik qo’llab-quvvatlashni ta’minlashlari, shuningdek, 

o’quvchilarni rag’batlantirish va motivatsiya berish usullarini qo’llash lozim. 

O’quvchilarning erkin muloqot qilishlari, o’z fikrlarini ifoda etishlari va xatolarini 

to’g’irlash jarayonida o’qituvchilar tomonidan samimiy muhit yaratish muhimdir. 

O’quvchilarning o’zaro aloqalari ham ingliz tilini o’rganish jarayonida muhim 

ahamiyatga ega. O’qituvchilar o’quvchilarning bir-birlari bilan muloqot qilishlarini 

rag’batlantirishlari, guruh ishlarda ishtirok etishlarini ta’minlashlari lozim. 

O’quvchilar o’zaro fikr almashish va tajriba bo’lishish orqali ko’proq o’rganish 

imkoniyatiga ega bo’lishadi. Guruhiy muhokamalar, rol o’ynash va boshqa interaktiv 

faoliyatlar orqali o’quvchilar bir-birlariga yordam berishlari va ingliz tilini o’rganish 

jarayonida birgalikda rivojlanishlari mumkin. 

Umuman olganda, ingliz tilini o’rganish jarayonida duch kelinadigan qiyinchiliklar 

har bir o’quvchining individual tajribasi va muhitiga bog’liq. Ushbu muammolarni 

hal etishda ta’lim muassasalari, o’qituvchilar va o’quvchilar o’rtasida samarali 

hamkorlikni o’rnatish muhimdir. O’quvchilar zamonaviy pedagogik metodlarni 

qo’llash orqali o’quvchilarga qulay sharoitlar yaratishlari, ularning o’ziga bo’lgan 

ishonchlarini oshirishlari va ingliz tilini o’rganish jarayonida muvaffaqiyat 

qozonishlariga yordam berishlari zarur. Bu nafaqat o’quvchilarning shaxsiy 

rivojlanishi, balki ularning kelajakdagi faoliyatlari uchun ham muhim ahamiyatga 

ega. 

Ushbu maqolada ingliz tilini o’rganish jarayonida yuzaga keladigan qiyinchiliklar 

tahlil qilindi. Tadqiqot natijalari shuni ko’rsatadiki, o’quvchilarning ingliz tilini 

o’rganishdagi muvaffaqiyatlari bir qator omillarga, jumladan, grammatika, leksika, 

nutqiy qobiliyatlar va psixologik holatga bog’liqdir. O’quvchilar ko’pincha murakkab 

grammatik tuzilmalarni tushunishda va o’z fikrlarini to’g’ri ifoda etishda 

qiynalishadi. Bu, o’z navbatida ularning muloqot qilish imkoniyatlarini cheklaydi va 

ingliz tilida o’zaro aloqalarini murakkablashtiradi. Grammatika qoidalarini 

o’zlashtirishda qiyinchiliklar, o’quvchilarga o’z fikrlarini aniq ifoda etish 

imkoniyatini bermaydi. Leksik qiyinchiliklar esa o’quvchilarni o’z fikrlarini ifoda 

etish va nutqiy ko’nikmalarni rivojlantirishda to’siq bo’ladi. Bu holatlar 

o’quvchilarning til o’rganish jarayonini sekinlashtiradi va mvaffaqiyatsizlikka olib 

kelishi mumkin. Shuningdek, nutqiy qiyinchiliklar va psixologik faktorlar ham 

o’quvchilarning til o’rganish jarayonida muhim ahamiyatga ega. O’quvchilarning 

qo’rquvi va stress darajasi, ularning ingliz tilini o’rganish jarayonida muvaffaqiyatga 

salbiy ta’sir ko’rsatadi. Natijalarga ko’ra, o’qituvchilarning yondashuvlari, 

motivatsiya berish usullari va psixologik qo’llab-quvvatlash o’quvchilarning 

muvaffaqiyatini oshirishda muhim rol o’ynaydi. O’qituvchilar ingliz tilini 

o’rganayotgan o’quvchilarga qulay muhit yaratishlari, muloqotga asoslangan darslar 

tashkil qilishlari va amaliy mashg’ulotlar o’tkazishlari zarur. O’quvchilarni qo’llab-

quvvatlash va samarali yordam berish, ingliz tilini o’rganishda ko’plab muammolarni 

hal qilishda yordam beradi. 

Xulosa qilib aytganda, ingliz tilini o’rganishda duch kelinadigan qiyinchiliklarni 

bartaraf etish uchun ta’lim tizimining yangilanishi va zamonaviy pedagogik 

metodlarni joriy etish zarur. O’quvchilarga keng leksik bazani o’zlashtirish, 

grammatika qoidalarini to’g’ri tushunish va nutqiy ko’nikmalarini rivojlantirishda 

yordam berish, ularning muvaffaqiyatli o’rganishlariga imkon yaratadi. Ushbu 

muammolarni hal etishda o’qituvchilarning yondashuvi va pedagogik strategiyalari 

asosiy ahamiyatga ega bo’lib, bu o’quvchilarning ingliz tilini o’rganishda 

muvaffaqiyat qozonishlariga yordam beradi. Shunday qilib, ingliz tilini o’rganish 

jarayonida o’quvchilarga yordam berish, ularning kelajakdagi muvaffaqiyatlari uchun 

muhimdir. 

